
 

TUHAAYUKHAQ         Qillaminuaq Tuhaqtitauyukhaq 

Uqauhinut Kamisina Nunavunmi quviagivaktat Itqumayuliqiyunik Angirutikhaliqiyununlu Kanatami 

Iqaluit, Nunavut (Imaruqtiqvia 3mi, 2015mi) -  Uqauhinut Kamisina Nunavunmi akhuqhuni quviagivaktat 
ikayuutigivakhugulu tamna Itqumayuliqiyunik Angirutikhaliqiyununlu Kanatami; Tukhulauqhimayuq 
Hanaqidjutikharnik ituqhairutmi titirarmi tunihimayaa Maligaliqiyi Murray Sinclair, tapkuningaluaq 
aulahimayut uqahikkut ilinniaqtuliqinikkutlu.   

Ilangani Tukhulaurutikharnik Hanaqiyauyaangat ilituqhairutmi titirarmi:   

Pigiaqtitihimayut 13mi “Tukhulautiyavut kanatam kavamangit ilitagiyaangat taima 
Nunaqaqqaqhimayut pidjutigiyaingit ilaulit Nunaqaqqaqhimayut uqahirnun pidjutigiyaingit”  

Pigiaqtitihimayut 14 i. “Nunaqaqqaqhimayut uqahirnun akhuqnaqtun upiriyauyutlu hanaqidjutikhat 
Kanaitiangit pitquhingit nunagiyaingitlu, amigakhuutiqaqtunlu munagiyangitnik.” 

Pigiaqtitihimayut 14 iii. “Kanatam kavamangit munagiyukhat tuniyaaptingnik ihuaqtunik 
maniktaqvikharnik talvuuna Nunaqaqqaqhimayut uqahirnun utiqtivaliayukharnik 
munagidjutikhangitlu”   

Pigiaqtitihimayut 14 v. “Maniktaqvikhangit talvuuna Nunaqaqqaqhimayut uqahirnun 
hanaqidjutikhangit nallaumayukhat allatqiinguyut Nunaqaqqaqhimayut uqahingit”    

Pigiaqtitihimayut 15 “Tuqhulauqtugut kanatam kavamangit tukuaqulugit, katimaqatigilugit 
Nunaqaqqahimayunun katimayiingit, taimaitukharnik Nunaqaqqaqhimayut uqahirnun Kamisinamik.  
Kamisina ikayuktukhauyut Nunaqaqqaqhimayunun uqauhirnik ilitugipkaiyukhatlu ihuarutikhangit 
kanatam maniktaqvikhangit talvuuna Nunaqaqqaqhimayut uqahirnun hanaqidjutikhangit.”   

Uqauliqiyunun Kamisina Nunavunmi angirutigivaktuq ukuninga pigiaqtitihimayut uqallakhimayuqlu 
angirutiqaqhimayuq tapkuninga tamainik uqallakhimayaingit kingulinnuami.  

“Naunaitumik uqaqhimayainik talvanga kanatam kavamangitni ilitagiyut Nunaqaqqakhimayunun 
pidjutigiyaingit ilauyukhat Nunaqaqqaqhimayunun uqauhirni pidjutigiyaingit ihuaqtumik aulayukharnik 
hivunikharnik”  Uqauhirnik Kamisinam Inutiq uqallaktuq.   

Nutaanguqtiliqhimayut ukuat pigiaqtitiyukhat aulatitiniaqtun Nunaqaqqaqhimayunut Uqauhingit Kanatami 
nunaqyuangani tautungnarniaqtun taima takunaluangitmi, aulaluangitumik ihuaqtumik. “Hadjamun 
ikaaknikhangit hadja aulayukhaq utiqtitivalianikkut taimaqtailiyaangat Inuit uqauhingit; anginirmik 
naunaitkutiqaqniaqtuq angirutikharnik taima uqauhingit aulahimayut akhuqnaqtumik havaktakhangit talvani 
ilauyukharni atugakharni”.    

Umiktingnikkut “Tamaptingnun havaqatigiigupta munagiyaangat uqauhivut” uqallaktuq Uqauhinut Kamisina 
“ilauyurlu ilitagidjutikharnik hanaqidjutikhangait kanatam kavamangit.”    

